
ABSTRAK 

Tujuan kajian ini adalah untuk mengkaji perolehan kemahiran melalui kaedah 
pengubahsuaian peralatan dalam sukan badminton. Kaedah pengubahsuaian peralatan 
telah dikenali sebagai salah satu kaedah yang efektif untuk membantu kanak-kanak 
memperoleh kemahiran. Oleh itu, untuk mengkaji keberkesanan kaedah 
pengubahsuaian peralatan dalam sukan badminton ini, seramai 40 orang kanak-kanak 
berusia antara tujuh hingga sembilan tahun telah menyertai kajian ini. Peserta telah 
dibahagikan kepada empat buah kumpulan secara rawak yang dikenali sebagai 
kumpulan raket piawai dengan gelanggang piawai (RPGP), raket piawai dengan 
gelanggang diubahsuai (RPGU), raket diubahsuai dengan gelanggang piawai (RUGP) 
dan raket diubahsuai dengan gelanggang diubahsuai (RUGU). Mereka telah menjalani 
sesi praktis selama 5 minggu. Ujian ANOVA sehala telah dijalankan bagi menganalisis 
data bagi parameter peluang pukulan, keberjayaan hasil pukulan dan kepuasan 
permainan antara kumpulan peserta. Dapatan kajian bagi parameter peluang pukulan 
mendapati bahawa terdapat perbezaan yang signifikan antara kumpulan, F (3, 36) = 
5.178, p = 0.004, 112 = 0.301. Keputusan bagi parameter keberjayaan hasil pukulan 
turut mendapati bahawa terdapat perbezaan yang signifikan antara kumpulan, F (3, 
36) = 4.178, p = 0.012, 112 

= 0.258. Dapatan ujian ANOVA sehala bagi kepuasan 
permainan juga menunjukkan bahawa terdapat perbezaan yang signifikan antara 
kumpulan, F (3, 36) = 7.953, p = 0.000, 112 

= 0.40. Hasil keputusan menunjukkan 
bahawa kumpulan yang menggunakan raket dan gelanggang yang diubahsuai (RUGU) 
mempunyai hasil peluang pukulan dan keberjayaan hasil pukulan yang lebih tinggi 
berbanding kumpulan lain. Pada masa yang sama, peningkatan terhadap peluang 
pukulan juga telah meningkatkan rali permainan di kalangan kanak-kanak. Keputusan 
ini telah memberi peluang kepada kanak-kanak untuk mencuba dan meneroka lebih 
banyak kemahiran dalam sukan badminton. Penggunaan peralatan yang diubahsuai 
juga turut meningkatkan kepuasan permainan di kalangan kanak-kanak. 

ABSTRACT 

THE EFFECT OF MODIFIED EQUIPMENT IN BADMINTON TO ENHANCE SKIU 
ACQUISITION AMONG CHILDREN 

The aim of this study was to examine the effect of modified equipment on skill 
acquisition among children. Modified equipment is well recognized as one of the most 
effective methods for children to acquire skills in sports. The partidpants aged between 
7 - 9 years old, without any prior formal badminton experience, were dMded into four 
groups randomly, namely standard court and standard racquet {RPGP), standard court 
and scaled racquet {RUGP), scaled court and standard racquet {RGPU), and scaled 
court and scaled racquet {RUGU). They underwent a five-week program conducted by 
a certified badminton coach. One way ANOVA was used to analyze the data for hitting 
opportunities, stroke effectiveness and satisfaction during training between groups. 
The results of one way ANOVA for hitting opportunities showed that there was a 
statistically significant difference between groups, F (3, 36) = 5.178, p = 0.004, r/ = 
0.301. The results for stroke effectiveness showed that there was a significant 
difference between groups, F (3, 36) = 4.178, p = 0.012, r/ = 0.258. The result of 
satisfaction for the kids also showed that there was a significant difference between 
groups, F (3, 36) = 7.953, p = 0.000, r/ = 0.40. It also shows that the group that used 
the modified court and modified racquet {RUGU) had the highest hitting opportunities 
and the effectiveness of the strokes compared to other groups. The result of this study 
demonstrated that redudng the racquet's size provided more hitting opportunities and 
the production of successful strokes. By manipulating task and environmental 
constraints sk111 acquisition can be enhanced among children as they can explore more 
new skills in badminton. In addition, the use of modified equipment also inaeases the 
satisfaction of games among ch11dren. 

BAB 1 

PENGENALAN 

1.1 Pengenalan 

Penghasilan dan perolehan kemahiran melibatkan dua kategori disiplin utama iaitu 

pembelajaran motor dan kawalan motor. Dua kategori disiplin ini berkait rapat antara 

satu sama lain dalam mengembangkan faktor bagaimana individu dapat menghasilkan 

sesuatu kemahiran. Proses pembelajaran motor dan kawalan motor ini sentiasa 
berubah dan berinteraksi dengan pelbagai cara yang mudah. Pembelajaran motor ialah 

kajian mengenai proses yang melibatkan perolehan kemahiran dan pemboleh ubah 

yang menyumbang kepada penghasilan kemahiran. Manakala kawalan motor pula 

melibatkan kajian mengenai organisma, tingkahlaku, persekitaran dan mekanisma 

yang bertanggungjawab terhadap pergerakan dan keseimbangan tubuh manusia. 

Terdapat tiga faktor utama yang mempengaruhi pembelajaran dalam 

kemahiran motor iaitu individu, persekitaran dan kemahiran (Edwars, 2011). Faktor 

individu menerangkan tentang ciri-ciri fizikal (umur, tahap kecergasan) dan psikologikal 
(emosi, perasaan dan motivasi) individu. Faktor ini juga berkait rapat dengan 

pengalaman individu dalam aktiviti yang pemah dilalui. Faktor persekitaran pula 

merupakan faktor yang boleh mempengaruhi pergerakan individu seperti cuaca, angin 

serta permukaan kawasan permainan. Manakala faktor kemahiran menerangkan 

tentang bagaimana individu ingin melaksanakan aksi atau kemahiran. Namun 

demikian, kemahiran yang bakal dihasilkan oleh individu ini merupakan suatu sistem 

yang kompleks yang dikenali sebagai sistem dinamik (Mayer-Kress & Newell, 2006). 



Teori sistem dinamik menerangkan tentang bagaimana sistem ini bergerak atau 
berubah dari semasa ke semasa, terutama pergerakan kemahiran yang melibatkan 
tingkah laku (Edwards, 2011; Thelen, 2005). Teori sistem dinamik juga menerangkan 
bagaimana corak pergerakan boleh terhasil melalui proses organisasi did yang terdapat 

dalam sistem fizikal dan biologikal manusia (Glazier, Davids & Bartlett, 2003). 

Pergerakan manusia yang kompleks ini dipengaruhi oleh pelbagai interaksi sistem 
tubuh (pemafasan, peredaran darah, sistem saraf) dan dihadkan oleh kekangan 

biologikal dan persekitaran yang terdapat pada individu (Newell, 1986). Setiap sukan 

mempunyai pergerakan dan kemahiran yang tersendiri di mana setiap kemahiran yang 
dilakukan melibatkan sistem yang dinamik seperti sukan badminton. 

Badminton merupakan sejenis sukan yang bercirikan kemahiran yang dinamik 

dan aksi yang berulang, di mana peserta memerlukan tahap kecekapan fizikal dan 

tenikal yang tinggi untuk menjana dan mengekalkan corak pergerakan yang efektif 
(Farrow & Reid, 2010). Peserta yang tidak mempunyai pengalaman dalam sukan 
badminton akan mendapati bahawa elemen-elemen kemahiran seperti koordinasi, 

kawalan gelanggang dan taktikal permainan, merupakan satu cabaran yang besar 

kepada mereka (Breed & Spittle, 2011). Tambahan lagi, prestasi terbaik dalam sukan 
badminton juga memerlukan peserta untuk menghasilkan prestasi kemahiran motor 
dan persepsi-kognitif yang cemerlang untuk tempoh masa yang panjang (Alder, 

Broadbent & Poolton, 2018). 

Dalam kemahiran sukan, individu perlu beradaptasi dengan kekangan yang 
terdapat dalam persekitaran yang dinamik, di mana situasi atau keadaan persekitaran 

akan sentiasa berubah dari semasa ke semasa (Edwards, 2011; Newell, 1986). Sekali 

gus kekangan ini dapat menghalang persepsi dan aksi individu semasa proses 

pelaksanaan kemahiran berlaku (]ones, 2003; Lewis, 2004). Terdapat beberapa kajian 

telah menggunakan teori kekangan sebagai medium kepada individu untuk merasai 

pengalaman dan memberi peluang kepada individu untuk menguasai kemahiran (Chow 

et a/., 2009; Renshaw, Davids, Chow & Hammond, 2010). 

1.2 Latar Belakang Kajian 

Penghasilan kemahiran melibatkan tiga aspek utama iaitu pergerakan motor, kognitif 

dan persepsi (Newell, 1991). Kemahiran kognitif dan kemahiran persepsi diperlukan 

bagi mencapai sesuatu pergerakan kemahiran. Sebagai contoh, situasi individu yang 
tiada pengalaman bermain badminton cuba untuk mempelajari kemahiran smesy. Pada 

peringkat awal pembelajaran kemahiran, peserta mungkin menghadapi sedikit 
kesukaran dalam melakukan kemahiran smesy. Perkara ini didorong oleh kemahiran 

kognitif individu yang kurang mengetahui apa yang ingin dilakukan. Kemahiran 

persepsi individu pula cuba untuk mendapatkan pelbagai makiumat bagaimana cara 

untuk melakukan aksi kemahiran smesy, dan kemahiran motor individu cuba untuk 

melaksanakan kemahiran smesy dengan teknik yang betul. Pada masa yang sama, 
konstrain atau kekangan terhadap individu (fisiologikal dan psikologikal), tugas 

(memukul bulu tangkis) dan persekitaran (saiz gelanggang) juga timbul dalam 

mengekang proses perlaksanaan kemahiran smesy tersebut. Rajah 1.1 menunjukkan 
interaksi hubungan di antara tiga komponen konstrain dalam penghasilan kemahiran 

oleh Newell (1986). 

Rajah 1.1 : Model kekangan 
Sumber : Newell (1986) 

Kekangan merupakan sempadan yang dikenakan ke atas individu, persekitaran 
dan tugas, yang bertindak sebagai halangan atau memudahkan corak pergerakan 
tingkahlaku yang mana boleh diadaptasi dalam sistem dinamik yang kompleks (Newell, 

1986). Melalui penyesuaian atau adaptasi kekangan tugas dan persekitaran ini, telah 

dapat menggalakkan pelaku atau individu untuk meneroka bagaimana kaedah atau 

cara untuk memanipulasi bentuk kemampuan individu yang sedia ada (afiordances) 

(Fitzpatrick, Davids & Stone, 2018). Kaedah memanipulasi kekangan iaitu melalui 

pengurangan atau pengubahsuaian salz peralatan permainan telah digunakan dalam 

permainan kanak-kanak, bertujuan untuk memudahkan penghasilan pergerakan yang 
berfungsi dan berkoordinasi (Arias, Argudo & Alonso, 2012). Kaedah mengubahsuai 

salz peralatan telah diperkenalkan dengan menggunakan teori konstrain yang diterajui 

sebagai batu asas dalam memanipulasi kekangan yang timbul ke atas individu semasa 

proses perlaksanaan kemahiran (Farrow & Reid, 2010; Newell, 1986). 

Pengubahsuaian peralatan sukan merupakan salah satu kaedah yang efektif 
dalam membantu kanak-kanak untuk memperoleh sesuatu kemahiran sukan dengan 

cekap (Arias, Argudo & Alonso, 2012; Buszard, Farrow, Reid & Masters, 2014a; 

Buszard, Farrow, Reid & Masters, 2016a; Elliot, Plunkett & Alderson 2005; Farrow & 

Reid, 2010; Gagen, 2003; Jackson, 2011). Kaedah ini digunakan bertujuan untuk 

memenuhi kehendak sistem fizikal dan fisiologikal kanak-kanak supaya mereka dapat 

beradaptasi dengan situasi permainan dengan lebih baik (Watson, Connote & 

Kadushin, 2011). Pengurangan kekangan ke atas individu dapat membenarkan mereka 

untuk mencipta corak pergerakan yang matang dan sesuai mengikut kemampuan 

fizikal apabila berhadapan dengan suatu set persekitaran yang tertentu dalam 

sesebuah permainan (Buszard eta/., 2016a; Gibson, 1979). 

Dalam sukan badminton, saiz raket, salz gelanggang, ketinggian jaring dan 

kelajuan bulu tangkis dianggap sebagai elemen atau kund kepada kekangan tugas dan 

persekitaran yang boleh diubahsuai untuk mempengaruhi aksi pergerakan individu. 

Melalui pengubahsuaian bagi aspek-aspek tersebut, contohnya dengan mengecilkan 

salz peralatan, mungkin dapat membantu kanak-kanak atau individu yang tidak 

mempunyai pengalaman bermain badminton untuk melaksanakan tugasan kemahiran 

dengan mengurangkan kekangan yang terhasil dari peralatan piawai. Namun, tujuan 

utama pengubahsuaian peralatan adalah untuk memudahkan pergerakan individu 

dengan mengekalkan persepsi-aksi yang sama seperti permainan orang dewasa 

(Buszard, Reid, Masters & Farrow. 2016a). 

Sukan tenis telah menggunakan kaedah pengubahsuaian peralatan permainan 
dengan mengurangkan saiz raket, saiz gelanggang, mampatan bola dan ketinggian 

jaring (Buszard et a/., 2014a). Pengubahsuaian peralatan dan kawasan permainan 
telah meningkatkan peluang penglibatan kanak-kanak dalam permainan sukan tenis 
(Bailey, 2006; Buszard et a/., 2014a; Hills, Anderson & Byrne, 2011). Mampatan bola 

yang rendah juga membolehkan peserta untuk mencipta rali permainan yang panjang 
dan memudahkan perkembangan terhadap teknik pukulan dengan lebih terbuka 
(Martens & De Vylder, 2007). Perkara ini turut mendorong kanak-kanak untuk kekal 

aktif dan sentiasa sihat dalam aktiviti fizikal serta dapat mengurangkan risiko mereka 
daripada menghidap penyakit obesiti (Bailey, 2006; Hills et a/., 2011). 

Kajian dalam sukan tenis, mengenai tugasan pukulan dalam dua situasi 
keadaan (tugasan premier dan tugasan sekunder) dengan menggunakan dua jenis 

peralatan (saiz piawai dan saiz kecil) turut mendapati bahawa kaedah pengubahsuaian 

peralatan permainan telah membantu kanak-kanak untuk lebih fokus terhadap 
kemahiran pukulan yang ingin dilakukan (Buszard, Farrow & Reid, 2014b). Buszard et 

a/., (2014b) turut menyatakan bahawa penggunaan peralatan yang diubahsuai boleh 

mengurangkan penglibatan memori kerja bagi peserta semasa perlaksanaan 
kemahiran. Kaedah memanipulasi kekangan tugas dan persekitaran juga membantu 
kanak-kanak dalam meningkatkan prestasi kemahiran pukulan serta meningkatkan 

motivasi dan keseronokan kanak-kanak semasa permainan (Buszard et a/., 2014a; 

Buszard eta/., 2014b). 

Dalam sukan badminton, Jackson (2011) telah menjalankan satu kajian 

mengenai perbandingan kemahiran servis di antara pemain elit dan novis dengan 

menggunakan raket piawai dan raket diubahsuai. Dapatan kajian mendapati bahawa 

kemahiran servis pemain elit dan novis dalam situasi penggunaan raket yang 
diubahsuai adalah lebih balk berbanding raket piawai. Penggunaan raket yang 
diubahsuai telah mengurangkan kekangan tugas yang terdapat pada individu, sekali 

gus membenarkan kanak-kanak untuk melaksanakan kemahiran servis dengan balk 

(Farrow & Reid, 2010). Faktor ini turut mendorong peserta untuk melaksanakan 
kemahiran mengikut keupayaan fizikal (afibrdances) mereka apabila kekangan ke atas 
tugas dikurangkan dan mendorong kepada perkembangan pembelajaran kemahiran 

untuk berlaku secara efektif (Brymer & Renshaw, 2010; Gibson, 1979). 

1.3 Penyataan Masalah 

Melalui pencarian dari enjin pencarian di internet (Google Scholar, SportDiscus & 

EBSCO), hanya terdapat satu kajian sahaja yang dilakukan ke atas perolehan 
kemahiran dalam sukan badminton, iaitu kajian oleh Jackson (2011). Jackson (2011) 

telah menjalankan satu kajian mengenai analisis biomekanik kemahiran servis 
badminton antara pemain elit dan novis dengan menggunakan dua jenis raket yang 
berbeza (raket piawai dan raket diubahsuai). Hasil dapatan kajian mendapati bahawa 

terdapat peningkatan prestasi kemahiran servis peserta apabila menggunakan raket 

yang diubahsuai berbanding raket bersaiz piawai. Namun demikian, kajian tersebut 

hanya menyelidik tentang kemahiran servis sahaja yang mana kemahiran servis 

merupakan sejenis kemahiran tertutup (terkawal). Oleh kerana itu, tujuan kajian ini 

adalah untuk mengkaji kesan pengubahsuaian salz raket (kekangan togas) dan saiz 

gelanggang (kekangan persekitaran) terhadap perolehan kemahiran peserta melalui 

situasi permainan sebenar yang melibatkan kedua-dua jenis kemahiran iaitu kemahiran 

tertutup dan kemahiran terbuka. Parameter bagi peluang pukulan dan keberjayaan 

hasil pukulan telah diukur semasa permainan peserta di mana parameter ini dianggap 

sebagai indikasi prestasi perolehan kemahiran, di samping kajian turut mengkaji 

tentang kesan pengubahsuaian peralatan terhadap kepuasan permainan para peserta. 

